
2026جولائی 30اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد اکرم  تے  نصرت تيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  نے  گاندربل  مانہہ  ترقياتی  منصوباں  غو  جائيزو  ليو  تے   ١

 چل  رہيا  کماں  نانہہ  ويلے  سر  مکمل  کرن  ور  زور  دتو۔ 
۔  جموں  کشمير  پوليس  نے  ضلع  رياسی  غا  مہور  علاقہ  مانہہ  پاکستان  مانہہ  مقيم  ٢
دہشت  گرد  ہينڈلراں   غی  جائيداد  ضبط  کرلی  ہے۔ 5  
ريل  غی  مال  بردار   کاروائی  نانہہ  بڑو  فروغ  لبو  ہے  کيونجے  پہلی   ۔  کشمير  خاطر ٣
بار  امبالہ  کينٹ  تيں   پامپور  واسطے  چاول  سنگ لدی  ويگن نانہہ   روانہ   روانہ  کيو   
گيوہے۔    

۔چيف  سيکرٹری  اٹل  ڈلو  نے  غريب  شہرياں  واسطے  پی  ايم  اے  وائی  يو  مکاناں    ۴
ں  غا   کمان  غی   بارے  سکيماں  غو  جائيزو  ليو  تے  پورا  جموں  کشمير  مانہہ  مکانا

 مکملی  غو  مطالبو  کيو۔ 
۔  محکمہ  موسميات  نے  پورا  جموں  کشمير  مانہہ  بارشاں  غی  پيشن  گوئی  کی  ہے   ۵

 تے  شديد  بارش  غی  وجہ  تيں  سيلاب  آن  غو  وی  امکان  ہے۔ 
******************** 

CM GANDERBAL  VISIT 
وزير  اعلی  عمر  عبدالله نے  اج  گاندربل  ضلع  غو  دورو  کيو  تانجے  چل  رہيا  بکه   

بکه  ترقياتی  کماں  غو  جائيزو  ليو  جاسکے۔جس  مانہہ  بُنيادی  ڈهانچہ  غی  ترقی  نانہہ  
تيز  کرن  تے  عوامی  بہبود  غا  اقدامات  نانہہ  ويلے  سر  مکمل  کرن  نانہہ  يقينی  بنان   
ور  توجہ  دتی  جارئی  ہے۔دورا  غے  دوران  وزير  اعلی  نے  ضلع  بهر  مانہہ  چل  رہيا  
کليدی  ڈهانچہ  تے  ترقياتی  کماں  گو جائيزو  ليو۔  نالے  متهی  وی  مدت  غے  اندر  بڑا    

انُہاں  نے  کئی  بڑا  منصوباں  غی    کماں  نانہہ  پورا  کرن  غی  ضرورت  ور  زور  دتو۔ 
رفتار  تے  معيار  گو  وی   جائيزو  ليو۔  اس  طرح  وزير  اعلی  نے  بکه  بکه  فليگ  شپ  

ترقياتی  اقدامات  غا  نفاز  غو  وی  جائيزو  ليو۔انُہاں  نے  متعلقہ  افسراں  سنگ  چل  رہيا   
کماں  غے  بارے  تفصيلی  گل  بات  کی  ۔  بعد  مانہہ  ذرائع  ابلاغ  سنگ  گل  کرتا  واں    

 وزير  اعلی  نے  اس  طرح  کہيو۔۔۔۔۔۔۔۔۔ 
******************** 

TERRORISTS  PROPERTIES  ATTACHED 
پوليس  نے  ضلع  رياسی  غا  مہور  علاقہ  مانہہ  پاکستان  مانہہ  موجود  پنج  دہشت   

قولہ  جائيداد،  غير  قانونی  سرگرمياں  غی  روک  گرداں  تے  انُ غا  ساتهياں  غی  غير  من
تهام  غا  قانون  تے  ديگر  قانونی  دفعات  غے  تحت  ضبط  کرلی  ہے۔ضبط  کی  گئی    

مرلہ  زمين  ،    11کنال  10کنال  زمين،  غُلام  محمد  غی  7جائيداد مانہہ  الطاف  دين  غی
مرلہ  زمين  تے  بہار  دين    3کنال 7مرلہ  زمين،  شبير  احمد  غی  17محمد  اشرف  غی 

مرلہ  زمين  شامل  ہے۔  يے  تمام  افراد  اس  وقت  پاکستان  تيں  دہشت  گردانہ   1کنال 8غی
سرگرمی  چلا  رہيا  ہيں  ۔  ڈی  جی  پی  نالين  پربهات  نے  ان  دہشت  گرداں   غی    



علاوه  پوليس  نے پاکستان   جائيداد  ضبط  کرن  واسطے  حُکم  جاری  کيو  ہے۔اس  تيں   
مانہہ  موجود  لشکر  طيبہ  غا  ايک  اہم  رُکن  محمد  قاسم  غے  خلاف  وی  اشتہاری   

 کاروائی  شروع  کردتی  ہے۔ 
******************** 
RICE  DISPATCH 

وادی  کشمير  سنگ  ريل  رابطہ  غے  ذريعے  مال  برادری  غی  خدمات  نانہہ  ايک  بڑی   
تقويت  لبی  ہے  ۔ کيونجے  پہلی  بار  امبالہ  کنٹونمنٹ  جنکشن  تيں وادی  کشمير  غا   

پامپور  واسطے  چاول  سنگ  لدی  ويگن  روانی  کی  گئی  ہے۔اس  رابطہ  نے  خطہ  مانہہ  
غزائی  اجناس  غی  بہتر  فراہمی  تے  تجارت  نانہہ  مضبوط  بنان  مانہہ  يقينی  بنايو     

ه  چاول  غی  کهيپ  ايک  پرائيويٹ  کنسائز  تيں  پامپور  مانہہ  سامان  غی   ہے۔  مزکور
سہولت  واسطے  چلانو  وسطی  کشمير  مانہہ  مال  بردار  خدمات  غی  نشاندہی   کرے  ۔ياه  

پہل  نجی  تے  تجارتی  کارگو  غی  صلاحيتاں  نانہہ  بهارتيہ  خوراک  کارپوريشن  غا    
روايتی  ريکو  تيں اگے  بدهاوے  غی  ۔نالے  رسد  غی  لاگت  تے  مزيد  اخراجات  کہٹ   

 کرے  غی۔ 
********************** 

RASHTRAPATI  BHAVAN INVITE 
جموں  غا  معزور  افراد  غا  حقوق  واسطے  کم کرن  آلی سماجی  کارکنُ  تے  جگر  تنظم   

آزادی  غی   تقريب  مانہہ  شرکت     نانہہ  يوم 2026اگست 15غی  بانی  سندهيا  دهر  نانہہ 
واسطے  راشٹرپتی  بهون  غی  جانب  تيں  دعوت  نامو  موصول  ہوو  ہے۔ناری  شکتی   

تيں  نوازيا  جان  آلی  سندهيا  دهر  نے  صدر  جمہوريہ دروپدی  مرمو  تے   2022پرسکار 
بهارتی  حکومت  غو شکريو  ادا  کيو۔  انُہاں  نے  کہيو  کہ  يہ  خوش  قسمتی  غی  گل    

ہے  کہ  نچلی  سطح  ور    سماجی  تبديلی  واسطے  کم  کرن  آلا  افراد  نانہہ  قومی  سطح  
ور  پہچان  دتی  جارئی  ہے  تے  ايسا  اہم  مواقع  ور  مدعو  کيو  جارہيو  ہے۔  اپنی    

۔۔۔۔۔۔۔جد کہ  دعوت  پجُان  آلی  خوشی  گو اظہار  کرتا  واں  سندهيا  دهر  نے  اس  طرح  کہيو
محکمہ  ڈاک  غی  خاتون  ملازمہ  نے  اس  طرح  کہيو۔۔۔۔۔۔۔۔۔    

********************* 
JYOTI  DETERMINATION 

براں  تيں  جوتی  مچيل  ماتا  عبادت  گاه  غی  ياترا  کررئی  ہے۔  واه  ياه  ثابت    8گزشتہ
کررئی  ہے  کہ  جسمانی  رُکاوٹ  ہون  غے  باوجود  عقيدت  منداں  نانہہ  کائے  رُکاوٹ  نی  

ہے۔اس  طرح  وا  ادهمپور  تيں  تعلق  رکهن  آلی  امپيٹی  ياترا جيوتی  اپنی  ماں  بندر    
بجرنگی  تے  کتا  کالو  غے  سنگ  مچيل  ماتا  ياترا  جاری   رکهيں وی  ہے۔  ياد  ره  جے  

انہہ  اپنی  دوئے  ٹنگ  کهو  چُکی  ہيں  تے  اس  نے  مانہہ  ايک  ٹرين  حادثہ  م 2015واه 
ہته  سنگ  چلن  آلی  ٹرائی  سائيکل ور اپنی  سالانہ  ياترا  جاری  رکهی  وی  ہے  جس    

سنگ  واه  ہر  ايکن  ناہہ  متاثر  کرے۔  اس  طرح  جيوتی  اپنی  ہمت  تے  جزبہ  سنگ   
مُلاقات  کرے  ۔آکاشوانی  گا خبراں  آلا  شعوبہ  سنگ  گل  کرتا  واں  جيوتی  نے  اس  طرح  

کہيو۔۔۔۔۔۔۔۔۔۔    
******************* 

CS  PMAYU 
چيف  سيکرٹری  اٹل  ڈلو  نے  اج   محکمہ  رہائش  تے  شہری  ترقی  بارے  ايک  جائيزه  

اجلاس منعقد  کيو۔  اجلاس  مانہہ پردهان  منتری  آواس  يوجنا  اربن  غے  تحت  جموں    



ير  مانہہ  شہری  غريب  خانداناں  واسطے  رہائشی  سکيماں  ور  عمل  در  آمد  غو   کشم
جائيزو  ليو  گيو۔  اجلاس  تيں  خطاب  کرتا  واں  چيف  سيکرٹری  نے  کہيو کہ  مناسب   

قيمت  ور  کہر  غی  فراہمی  ہر  خاندان،  خاص  طور  ور  شہری  غريب  طبقہ  غی  ايک   
بُنيادی  ضرورت  تے  اہم  خواہش  ہے۔  انُہاں  نے  متعلقہ  افسراں  نانہہ  ہدايت  دتی  کہ   

رہائشی  منصوباں  ور  کم  غی  رفتار  تيز  کريں  ،بکه بکه  محکماں  غے  بشکار  ،  بہتر  
تال  ميل  قائم  رکهيو  جے،  تے  پی  ايم  اے  وائی اربن  غے  تحت  منظور  شده  تمام    

نانہہ  بروقت  مکمل  کيو  جے۔   رہائشی  منصوباں    
*********************** 

CRAFT  AWARENESS 
ہته  کڈی  بارے  خدمات  مرکز   ادهمپور  غے  زير  اہتمام  ترے  تہاڑاں ور  مشتمل  ہته   

کڈی  بارے  بيداری  پروگرام  اج    شہيد  کپٹين  تشہار  مہاجن  گورنمنٹ  گرلز  ماڈل  ہائر   
سکينڈری  اسکول  ادهمپور  مانہہ  اختتام  پزير  ہوو۔  اختتامی  تقريب  مانہہ  اسٹينٹ  

ڈائريکٹر  ترقيات  کمشنر  غا  دفتر  ٹيکسٹائيل  غی  وزارت  بهارتی  حکومت  امبيکا  سمبيال  
نے  بطور  مہمان  خصوصی  شرکت  کی۔ترے  روزه  پروگرام  غے  دوران  ماسٹر    

تکاری  غی  نمائش  کی   جس  مانہہ  نرم  کهلونا  سازی  پيپر   کاريگراں  نے  روايتی  دس
کرافٹ  وغيره  شامل  ہيں  ۔  جہيڑا  طلبائ  غا  ہتهاں سنگ  سيکهن  تے  بهارت  غا  بهر   
پور   دستکاری  غا  ورثہ  غے  متعلق  قيمتی  نمائش  فراہم  کرے۔ذرائع  ابلاغ  سنگ  گل   
کرتا  واں  امبيکا  سمبيال  نے  اس  طرح  کہيو۔۔۔۔۔۔۔۔۔تے  اس  موقع  ور  ايک  طلبہ  پوجا   

 ديوی  نے  اس  طرح  کہيو۔۔۔۔۔۔۔۔۔ 
********************* 

WEATHER 
محکمہ  موسميات    سرينگر  نے  اج   شام  تيں جموں  کشمير  مانہہ  ايک   بار  پهر  گرج  

حکمہ  نے  آئينده  چند  دناں   چمک  غے  نال  بارش  ہون  غی  پيشن  گوئی  کی  ہے۔م 
غے  دوران  بعض  علاقاں  مانہہ  شديد  تے  انتہائی  شديد  بارش  ،  اچانک  سيلاب  ،   

مٹی  کهسکن  تے  مٹی  غا  تودا  آن   بارے  کہيو  ہے۔جموں  خطہ  مانہہ  زياده  تر   
مقامات  ور  ہلکی  تيں درميانہ  درجہ  غی  بارش  غو  امکان  ہے۔  تاہم  بعض  ضلاع   

مانہہ  خاص  طور  ور  رات  ،  سويرے  تے  شام  غے  وقت  مانہہ  شديد   تيں  موسلادهار  
جولائی  نانہہ  موسم    31تے 30بارش  غا  امکانات  ہيں۔محکمہ  موسميات  غے  مطابق،  

 غی  سرگرمی اپنا  عروج  ور  ريں  غی۔اس  بارے  گل  کرتا  واں  محکمہ  موسميات  گا 
 ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔۔ 

******************** 
JMC  APPEAL 

جموں ميونسپل  کارپوريشن غا  کمشنر  ڈاکٹر  ديوانش  يادو  نے   نشريات  ور  زور  دتو   
کہ برسات  غے  دوران  ڈينگی  تے  چکن گونيا  غا  خطره  نانہہ  کہٹ  کرن  واسطے  اپناں  

کہراں  غے  آس  پاس  روکيا  وا  پانی  نانہہ  ختم  کرغے  مچهراں  غی  افزائش  نانہہ    
روکيں  ۔انُہاں نے  جے  ايم  سی  غی  انسداد  مچهر  مہم  مانہہ  عوام  نانہہ  حصو  لين   
تے   ماحول  نانہہ  صاف  رکهن  ور  وی  زور  دتو  تے  مزيد  کہيو  کہ  جے  ايم  سی   

ہزار  تيں  متا  بوتا  لارئی  ہے  اس  پہل    50گرين  جموں  اقدام  غے  تحت کلين  جموں   
آبی  زخائير  زنده  کيا  ہيں۔اس  طرح  شہرياں  غی  حوصلہ    14سنگ  پورا  شہر  مانہہ

افزائی  کی  گئی  ہے  کہ  انُ  مقامات  نانہہ  برقرار  رکهن مانہہ  مدد  کريں  تے  آبی   



زخائير  بحالی  غی  ضرورت  غی  اطلاع  ديں۔اپنا  پيغام  مانہہ  جے  ايم  سی  کمشنر  نے   
 اس  طرح  کہيو۔۔۔۔۔۔۔۔۔ 

******************* 


